
ದಿನಾಂಕ :  26-08-2020

ವಿಷಯ :   ಕನ್ನಡ 

ತರಗತಿ :   5 ನೇ  ತರಗತಿ 

            ಪದ್ಯ :  ಕನ್ನಡ ನುಡಿ 

ಮಕ್ಕಳೆ  ಬನ್ನಿರಿ ಮಾತೊಂದು  ಹೇಳುವೆ 

ಚಿತ್ತವನಿಟ್ಟು  ಆಲಿಸಿರಿ ||ಪ ||

ಕನ್ನಡ ನುಡಿಯಲಿ ಕನ್ನಡ ಗುಡಿಯಲಿ 

ಹೃದಯದ ಒಲುಮೆಯು ತುಂಬಿಹುದು 

ಹಾಲಿನ ತೊರೆಯು ಸಕ್ಕರೆ ಮಳಲು 

ಜೇನಿನ ಹನಿಯು ಅಲ್ಲಿಹುದು 

ಪುಣ್ಯಕೋಟಿಯ ಬದುಕಿನ ಚರಿತೆಯು 

ಜನಪದದಲ್ಲಿ  ಮೂಡಿಹುದು 

ಸಂಚಿಹೊನ್ನಮ್ಮನ  ಹದಿಬದೆಧರ್ಮವು 

ಥಳಥಳ  ಅದರಲಿ ಹೊಳೆಯುವುದು 

          ಶರಣರು ರಚಿಸಿದ ವಚನಗಳೆಲ್ಲವು 

  ಬದುಕಿನ ಅಮೃತ ಕಣಜಗಳು 

  ದಾಸರ  ನುಡಿಯಲಿ ಅರಳಿದ ಚೆಲುವು 

  ಕನ್ನಡದೊಲುಮೆಯ ಹವಳಗಳು 

ಬನ್ನಿರಿ ಮಕ್ಕಳೆ  ಕನ್ನಡ ಕಲಿಯರಿ 

ಬದುಕಿನ ತಿರುಳನು ಅರಿಯುತ್ತ 

ನಮ್ಮಯ ನಾಡಿನ ಪುಣ್ಯದ ಬೀಡಿನ 

ನನ್ನಿಯ ಕಥೆಯನು ಬರೆಯುತ್ತ 

                                       ---ಎ. ಕೆ. ರಾಮೇಶ್ವರ 
ಅ )' ಅ' ಪಟ್ಟಿಯನ್ನು 'ಬ ' ಪಟ್ಟಿಯೊಂದಿಗೆ  ಹೊಂದಿಸಿ ಬರೆಯಿರಿ. 

     'ಅ '  ಪಟ್ಟಿ                       '  ಬ ' ಪಟ್ಟಿ            

1. ಪುಣ್ಯಕೋಟಿ                      ಗೋವು 

2. ಹದಿಬದೆಯಧರ್ಮ            ಸಂಚಿಯಹೊನ್ನಮ್ಮ 

3. ದಾಸರು                            ಕೀರ್ತನೆಗಳು 

4. ಶರಣರು                            ವಚನಗಳು 

ಆ ) ಕೆಳಗಿನ  ಪ್ರಶ್ನೆಗಳಿಗೆ ಒಂದು ವಾಕ್ಯದಲ್ಲಿ ಉತ್ತರಿಸಿರಿ. 

1) ಕವಿ ತನ್ನ ಮಾತುಗಳನ್ನು ಹೇಗೆ ಆಲಿಸಬೇಕೆಂದು ಮಕ್ಕಳಿಗೆ ಕರೆ ನೀಡಿದ್ದಾರೆ? 

ಉ : ಕವಿ ತನ್ನ ಮಾತುಗಳನ್ನು ಚಿತ್ತವನಿಟ್ಟು ಆಲಿಸಬೇಕೆಂದು ಮಕ್ಕಳಿಗೆ ಕರೆ ನೀಡಿದ್ದಾರೆ. 

2) ಕನ್ನಡದ ನುಡಿಯಲ್ಲಿ ಏನು ತುಂಬಿದೆ? 

ಉ : ಕನ್ನಡದ ನುಡಿಯಲ್ಲಿ ಹೃದಯದ ಒಲುಮೆಯು ತುಂಬಿಹುದು. 

3)  ಜಾನಪದದಲ್ಲಿ  ಮೂಡಿದ ಸತ್ಯದ  ಬದುಕಿನ ಚರಿತ್ರೆ ಯಾವುದು? 

ಉ : ಜಾನಪದದಲ್ಲಿ  ಪುಣ್ಯಕೋಟಿಯ ಸತ್ಯದ ಬದುಕಿನ ಚರಿತ್ರೆ ಇದೆ. 

4) ಹದಿಬದೆಧರ್ಮ ಗ್ರಂಥವನ್ನು ಬರೆದವರು ಯಾರು? 

ಉ : ಹದಿಬದೆಧರ್ಮ ಗ್ರಂಥವನ್ನು ಬರೆದವರು  ಸಂಚಿಹೊನ್ನಮ್ಮ. 


